
[bookmark: _Toc256000001][bookmark: _Toc133563839][bookmark: _Toc135213560][bookmark: _Toc135231027]Fa'ailoga ki fa'aaogaina
O pepa ta'itasi i le fa'aputuga o puna'oa a le Fa'avae o Agava'a o Tagata Faigaluega a le NDIS e fa'a'aoga le tasi o fa'ailoga pe sili atu fo'i e fa'ailoa atu ai tagata o le a fa'aaoga pe fa'aaogaina.
	Fa'ailoga
	Ki

	[image: Fa'ailoga o le Fa'avae o Agava'a o Tagata Faigaluega NDIS o e fai ma sui o sui auai NDIS. O le fa'ailoga o se li'o lanu meamata malosi ma se ata pa'epa'e malosi i le ogatotonu. O le ata pa'epa'e e pei o se mata'itusi 'i' la'ititi.]
	Tagata auai NDIS

	[image: Fa'ailoga o le Fa'avae o Agava'a o Tagata Faigaluega NDIS e fai ma sui o tagata faigaluega. O le fa'ailoga o se li'o lanu meamata malosi ma se ata pa'epa'e i le ogatotonu. O le ata pa'epa'e e pei o se mata'itusi 'i' la'ititi o lo'o u'uina se talita.]
	Tagata Faigaluega

	[image: Fa'ailoga o Supavaisa

Fa'ailoga o le Fa'avae o Agava'a o Tagata Faigaluega NDIS e fai ma sui o supavaisa ma pule o vaega laiti. O le fa'ailoga o se li'o lanu meamata malosi ma se ata pa'epa'e i le ogatotonu. O le ata o se 'oto'otoga e pei o mata'itusi 'i' laiti e feso'ota'i tolu.
]
	Supavaisa ma pule o vaega laity

Fa'ailoga o le Fa'avae o Agava'a o Tagata Faigaluega NDIS e fai ma sui o pule sinia ma ta'ita'i. O le fa'ailoga o se li'o lanu meamata malosi ma se ata pa'epa'e i le ogatotonu. O le ata o se 'oto'otoga e pei o mata'itusi 'i' laiti o lo'o u'uina se pepa.
]
	Pule sinia ma ta'ita'i 

	[image: Fai 'Au'aunaga

Fa'ailoga o le Fa'avae o Agava'a o Tagata Faigaluega NDIS o e fai ma sui o fai 'au'aunaga a le NDIS. O le fa'ailoga o se li'o lanu meamata malosi ma se ata pa'epa'e i le ogatotonu. O le ata o se 'oto'otoga e pei o mata'itusi 'i' laiti o lo'o u'uina se talita fa'atasi ma mata'itusi 'i' laiti o lo'o tutu i tua o le mea muamua.
]
	Fai 'Au'aunaga a le NDIS


[bookmark: _Toc256000002][bookmark: _Toc119406578][bookmark: _Toc121401032][bookmark: _Toc119420748]Folasaga
I le avea ai o se tagata faigaluega NDIS, e mana'omia ona iai sou tomai ma le agava'a e tu'uina atu ai lagolago e mana'omia e se sui ma e te nafa mo le tu'uina atu o le lagolago saogalemu ma le agava'a. O au matafaioi ua fa'amatalaina i le Tulafono o Amioga a le NDIS. Ina ia faia lenei mea, e mana'omia ona e malamalama i mea o lo'o fa'amoemoeina mai ia te oe ma ia mautinoa o lo'o ia te oe agava'a e te mo'omia ae e te le'i faia le galuega. Fesili i lau supavaisa pe a e mana'omia se fesoasoani pe e te le o mautinoa.
Atonu ua mae'a ona fa'amatala e lau supavaisa ia agava'a e mo'omia i le taimi ulufale amata o lau galuega po'o le taimi na talanoaina ai lau maliega o fa'atinoga. O lenei ta'iala e fesoasoani ia te oe ia malamalama i auala e fa'aaoga ai nei agava'a pe a lagolagoina se sui NDIS ma o a lagolago e te ono talosagaina mai lau supavaisa.
E mafai e sui NDIS o lo'o pulea i latou lava ona fa'aaoga nei puna'oa o se ta'iala pe a latou galulue ma so'oupu, e pei o tagata ofoina mai 'au'aunaga pe galulue ma tagata e auai pe fa'afaigaluega i latou lava, e pei o tagata faigaluega galulue masani po'o tagata fai toa'atasi se pisinisi.
O lagolago ma 'au'aunaga a le NDIS e tu'uina atu i sui o lo'o fa'amatalaina i Fuafuaga a le NDIS, maliega i 'au'aunaga ma taimi fa'atulagaina o 'au'aunaga. O nei pepa o lo'o fa'amatalaina 'po'o a' lagolago o le a tu'uina atu. O le Auivi o Agava'a o Tagata Faigaluega a le NDIS (o le Fa'avae) e fa'amatala ai agava'a e mana'omia e tagata faigaluega e fa'atino ai na lagolago. O le fa'atinoina 
o fuafuaga lagolago ia tino mai mo sui ta'ito'atasi e mana'omia taumafaiga tu'ufa'atasi a oe, lau supavaisa ma le fa'alapotopotoga, e 'ausia ai sini mautū. O le auai ai i feso'ota'iga faifai pea, 
ala-tolu i le va o le sui NDIS ma lau supavaisa o se auala lelei e faia ai lenei mea.
[bookmark: _Toc256000003][bookmark: _Toc121401033]Puna'oa e feso'ota'i i le va'ava'aiga
O lenei ta'iala o se vaega o le seti o puna'oa o le 'Va'ava'aiga mo Agava'a faia e le Komisi NDIS. E mafai ona e vaai i le seti atoa o puna'oa i luga o le matou upega tafailagi pe maua puna'oa talafeagai i le filifili o so'otaga o i lalo. O puna'oa aogā atili na faia e le Komisi o Tulaga Lelei ma Puipuiga a le NDIS (le Komisi) o lo'o lisi i le fa'ai'uga o lenei ta'iala.
Puna'oa e feso'ota'i i le va'ava'aiga
· O le Faiā o le Va'ava'aiga ma Lagolago: O se Ta'iala mo Supavaisa ma Tagata Faigaluega
[bookmark: _Toc256000004][bookmark: _Toc121401034]O mea o i totonu o lenei ta'iala
O lenei ta'iala e lua ona vaega.
O le vaega muamua e lisi mai ai tulaga masani e saunia avanoa e talanoa ai e uiga i fa'amoemoega, saili manatu fa'aalia ma malilie i la'asaga o le lumana'i. E fautuaina fo'i auala e mafai ona e sauni ai mo nei talanoaga. 
O le vaega lona lua e saunia se fa'asologa o fesili ma uuna'iga e mafai ona e fa'aaogaina e ta'iala ai au talanoaga ma lau supavaisa ma le sui NDIS e te lagolagoina. E aofia ai fo'i fa'ata'ita'iga e fa'aalia ai auala e mafai ona fa'aaogaina ai fesili i totonu o tulaga eseese.
[bookmark: _Toc256000005][bookmark: _Toc119404816][bookmark: _Toc121401035]Fa'aaogaina o lenei ta'iala
O lenei ta'iala ua fa'amoemoe e fa'aaogaina e lagolago ai le feso'ota'iga ala-tolu. E mafai ona e fa'aaogaina e fesoasoani ai ia te oe e mafaufau ai e uiga i fa'amatalaga e tatau ona e iloa e uiga i le sui NDIS o lo'o e lagolagoina ma so'o se lagolago patino e talosaga mai lau supavaisa. E foliga mai o lo'o fa'aaogaina e lau supavaisa nei punaoa. A leai, e mafai ona e fa'ailoa iai e mafai ona latou maua le latou lava lomiga o lenei ta'iala e fa'aaogaina ai le so'otaga i luga o le itulau ulutala. O lo'o maua fo'i le lomiga o lenei ta'iala mo sui auai.
[bookmark: _Toc119406581][bookmark: _Toc121401036]O tagata faigaluega o lo'o galulue ma sui NDIS o lo'o pulea i latou lava e mafai fo'i ona fa'aaoga nei puna'oa o se ta'iala pe a latou galulue e ala i so'oupu, e pei o tagata ofoina mai 'au'aunaga po'o oe o se tagata faigaluega masani pe fai to'atasi se pisinisi.

[bookmark: _Toc256000006]Vaega 1: O taimi e fai ai feso'ota'iga ma auala e sauni ai mo latou
O faiā malosi, fa'atuatuaina o le fa'avae o lagolago lelei ma faifaipea, feso'ota'iga tatala o le autu i mafutaga galulue lelei. O se malamalama'aga manino, fa'asoa e uiga i fa'amoemoega ma matafaioi o se la'asaga taua muamua i le fa'atulagaina o se mafutaga lelei aogā ma se sui. E tutusa le tāua o le faia o fesili pe fa'atū ni mataupu, maua manatu fa'aalia, fai ni fautuaga ma fetu'una'i lau fa'atinoga e atagia ai mana'oga suiga po'o mea e fa'amuamua i le ala. 
[bookmark: _Toc256000007][bookmark: _Toc121394233][bookmark: _Toc121395630][bookmark: _Toc121401037]Taimi e fai ai feso'ota'iga
O nisi nei o fa'ataitaiga i le taimi e mafai ai ona fa'aaoga le Ta'iala o Feso'ota'iga. Ioe, e le o sui uma e feso'ota'i i le tautala ai i upu. E tatau ia te oe ma lau supavaisa ona siaki i le sui e uiga i le auala e mana'o e feso'ota'i ai.
O lo'o e auai i se vaega lagolago o sui NDIS: Atonu sa e lagolagoina pea isi sui ae e tatau ona e malamalama i mana'oga ma fa'amoemoega patino o sui fou ta'itasi o e galue ai. Atonu e talosaga 
atu lau supavaisa ia te oe e faitau le fuafuaga lagolago a le sui ma se fa'amatalaga o mea o lo'o fa'amoemoe iai ma fa'atagaina oe e siaki so'o se mea e te le'o mautinoa ai ae e te le'i amata. E mafai ona e fa'aaogaina fesili i le Vaega 2 o lenei ta'iala e fesoasoani ai ia te oe ia e mafaufau ai i so'o se fesili patino e ono iai ia te oe.  
O lo'o i ai se fa'alavelave po'o se tulaga tupu fa'afuase'i i le galuega: Ua e fa'ailoa i lau supavaisa ma malilie i se taimi e feiloa'i ai ma oe ma le sui e talanoa i le mea na tupu, talanoa i mafua'aga e ono tupu ai ma malilie pe fa'apefea ona fa'amautinoa e le toe tupu. E tusi fa'amaumau e lau supavaisa le taunu'uga ina ia iloa e le sui ma o latou tagata faigaluega lagolago uma ia fa'atulagaga fou.
E iai lau asiasiga masani e fa'atalanoa ai tulaga o iai le sui NDIS o lo'o le lagolagoina: E te fa'aaogaina le taimi lena e fa'atu ai mataupu e uiga i auala sili e tu'uina atu lagolago. Mo se fa'ata'ita'iga, ua mana'o le sui NDIS o e lagolagoina e alu i fa'amalositino i le vai i lo latou nofoaga fa'afiafia i le lotoifale ma o le a mana'o le lagolago e alu ai i totonu ma fafo o le vaitaele. E te fa'ailoa atu i lau supavaisa ma fa'atasi ai ma le sui, e te talanoa pe fa'apefea ona e faia lenei mea. E fa'atulaga e le supavaisa mo oe e te talanoa i le faiaoga fa'amalositino e uiga i auala e lagolago ai le sui ina ia lagona le mafanafana, saogalemu, ma fiafia i le latou vasega.
[bookmark: _Toc256000008][bookmark: _Toc121394234][bookmark: _Toc121395631][bookmark: _Toc121401038]Sauniuniga mo talanoaga
O le mafaufau i luma i mea e talanoaina ma soʻo se fesili e te manaʻo e fai atu o le a fesoasoani ia te oe e lagona ai le saunia ma ia tele ina maua ni mea sili mai nei talanoaga.
Fetu'una'iga o fesili mo lou tulaga: o le Ta'iala o Feso'ota'iga i le Vaega 2 e tu'uina atu se fa'asologa o fesili e fa'avae lea i luga o agava'a o i totonu o le Fa'avae, e fa'amatala ai uiga, tomai ma le iloa o lo'o fa'amoemoeina mo tagata faigaluega NDIS. O nisi fesili atonu e le talafeagai ia te oe ma atonu e te mana'o e fautua atu i isi. Filifili ulutala autu i le ta'iala o feso'ota'iga e feso'ota'i ai i agava'a autu talafeagai i totonu o le Fa'avae. 
E tusa ai ma mana'oga lagolago a le sui NDIS, e te ono mana'o fo'i e vaai i agava'a o fa'asinomaga fa'aopoopo e te mo'omia pe a fai o sui lagolagoina o ni tagata Apoliki ma/po'o Torres Strait islander, e eseese aganu'u ma gagana pe LGBTIQA+. E iai fo'i agava'a fa'apitoa fa'aopoopo e mafai ona e filifili e fa'afetaui mana'oga lagolago patino a se sui. Afai e mana'omia e sui ia lagolago mo le maualuga malosi o gaoioiga a le tagata lava ia i aso taitasi, o le a e maua nei agava'a o lo'o fa'amatalaina i totonu o le High Intensity Support Skills Descriptors.
[bookmark: _Toc256000009][bookmark: _Toc121394235][bookmark: _Toc121395632][bookmark: _Toc121401039]Taunu'uga o fa'amaumauga
O le fa'amaumauina o manatu autu mai feso'ota'iga e avatu ai ia te oe, o lau supavaisa ma le sui NDIS se fa'amaumauga e fa'asino iai i feso'ota'iga i le lumana'i. O le a eseese auala e fa'amaumau ai 
e fa'alapotopotoga lenei fa'amatalaga ma e taua lou malamalama i au matafaioi mo so'o se tausi-fa'amaumauga aloaia. E taua fo'i le faigofie ona maua e le sui se fa'amaumauga o mea ua malilie i ai 
i se auala e talafeagai ma i latou. Mo se fa'ata'ita'iga, atonu latou te filifili e lisi manatu autu latou te manana'o ia iloa e latou tagata faigaluega i se fa'amatalaga i luga o le pusa aisa. Pe a fa'amaumauina ma fa'asoa so'o se fa'amatalaga patino pe fa'alilolilo, e taua le amana'ia o le faalilolilo a le sui ma fa'asoa atu na o fa'amatalaga ua fa'atagaina ai oe e fa'asoa. Talanoa i lau supvaisa i lenei tulaga pe afai e te le'o mautinoa.
[bookmark: _Toc256000010][bookmark: _Toc121401040]Mauaina ma le tu'uina atu o manatu fa'aalia
E fa'alagolago le lelei o mafutaga galulue i le mafai ona tu'uina atu ma maua manatu fa'aalia ua tatalaina, ma fa'amaoni. O le sailia o manatu fa'aalia, fa'ailoa atu i tagata le tulaga o e feagai ai, 
ma talosaga atu mo se fesoasoani pe a e manaʻomia, e faʻaalia ai lou tu'uto i le atinaʻeina ma le faʻaaogaina o ou tomai. O le manatu fa'aalia tatala ma le fa'amaoni e uiga i mea faigata ia te oe pe mana'omia se fesoasoani e fa'afaigofie ai mo isi ona iloa mea e mafai ona latou faia e lagolago ai oe. O lenei ituaiga feso'ota'iga tatala e lagolagoina fo'i mafutaga galulue maloloina.
O sui NDIS, o lau supavaisa ma uso a faigaluega e tele le poto masani e mafai ona e a'oa'oina mai ai e lagolagoina oe i lau galuega. O nisi nei o fautuaga e fesoasoani ia te oe e fesili ai ma maua le tele o mea mai manatu fa'aalia.
Filifili po'o a mea e te mana'o e fa'aali ai ou manatu: O se taimi masani e fesili ai mo ni manatu fa'aalia o le siaki lea o le tulaga o e iai pe a e aʻoaʻoina se mea fou. Mo se fa'ata'ita'iga, e mana'omia ona e a'oa'oina le fa'aaogaina o se lifi. A mae'a ona faia le mataupu i le fa'afoeina o le tusita'iala ma galue i nai sifi faipaga ma se tagata faigaluega ua tele atu lona masani, o lo'o e faigaluega nei na'o oe. Ua e talosaga i le sui pe mafai ona latou fa'aalu ni nai minute ma oe i le fa'ai'uga o le sifi ina ia fa'ailoa atu ia te oe po'o a mai le tulaga o e iai. E tatau ona e siaki i taimi uma ina ia mautinoa o 
lo'o talafeagai le taimi mo le tagata e tuʻuina atu le manatu fa'aalia.
O se tali e pei o le 'ioe o lena sa lelei' e le fa'amatalaina tele maia se mea. O le saunia o ni nai fesili muamua o le a avatu ai ia te oe fa'amatalaga atili. Mo se fa'ata'ita'iga:
'E fa'ape'ī lo'u fa'aaogaina o le maata?'
'E iai se isi mea e mafai ona ou faia e atili ai ona e lagonaina le mafanafana ma saogalemu pe a fai tatou te fa'aaogaina le lifi?
'O e fiafia i le auala o ou tautala atu ai ia te oe i le taimi o le sifi?'
'E iai se isi mea e mafai ona ou faia e lagolago atili ai oe?'
Siaki ou lagona: E mafai ona faigata le fa'alogo atu i ni manatu fa'aalia leaga. E te ono tete'e pe ita pe afai e le fa'alogo atu se tasi ia te oe pe e te lagona le faitioina le sa’o o oe. E lelei le fa'ailoa i le isi tagata o lo'o faigata ia te oe le talanoaga, ma e mafai ona e fautuaina le fai o se malologa ma tulitatao pe a iai sou taimi e te mafaufau ai e uiga i tala ua talanoaina.
Fai se fa'afetai: O manatu tatala ma le fa'amaoni e taua mo oe ina ia iloa ai le tulaga o e iai. Ia fa'ailoa atu i le tagata o lo'o tu'uina maia i lou talisapaia o le latou taimi ma lo latou fa'amaoni. 
Talosaga le lagolago e te mo'omia: O manatu fa'aalia e fesoasoani ia te oe e saili po'o fea e mafai ona e fetu'una'i pe fa'aleleia ai auala e te galue ai. E mafai ona fesoasoani lenei mea i lou tulaga tau le galuega o iai nei ma fa'apefea ona e mana'o e atina'e i le lumana'i. Talanoa i lau supavaisa e uiga i so'o se lagolago e te mo'omia ma saili avanoa e maua ai a'oa'oga ma atina'ega e te mana'omia.
[bookmark: _Toc119406582][bookmark: _Toc121401041]Saili i manatu masani: O le talosagaina o manatu fa'aalia masani i lau supavaisa ma le sui NDIS e fa'atuina se so'otaga aogā e lagolagoina oe i lau galuega. O le tele ole taimi ole talanoaga o le a fa'alagolago i le mea e aoga mo vaega uma. Mo se faʻataʻitaʻiga, e mafai ona e malilie faʻatasi ma le sui e faʻaalu sina taimi masani i le fa'aiuga o le vaiaso e iloilo ai pe o a mai tulaga o mea. E mafai ona e siaki e ala i feau tusitusi i lau supavaisa pe a uma sifi ta'itasi ma tulitatao atu i se talanoaga pe a e mana'omia. O le fa'atulagaina o lenei fuafuaga masani e te maua ai avanoa e fo'ia ai fa'afitauli a'o tula'i mai nai lo le fa'atali mo se talanoaga e sili atu ona aloa'ia iloiloga o fa'atinoga.

[bookmark: _Toc256000011]Vaega 2: O le Ta'iala o Feso'ota'iga
O lenei vaega e aofia ai fesili e mafai ona e fesiligia ai oe e fesoasoani ai ia e malamalama i mana'oga ma tulaga sili atu i sui NDIS, siaki pe iai sou tomai talafeagai ma mafaufau e uiga i auala e mafai ai e lau supavaisa ona lagolagoina oe. E mafai foi ona saunia fa'ata'ita'iga fa'atino i auala e mafai ai ona fa'aaogaina ne'i fesili i tulaga eseese. E mafai ona e kiliki i luga o ulutala ta'itasi e vaai ai i agava'a autu talafeagai mai le Fa'avae. 
Fa'atulagaina o le faiā a le sui-tagata faigaluega
Fesili e fesiligia ai oe lava:
E te manaʻomia le aʻoaʻoina pe fetu'utu'una'i lau ituaiga fesoʻotaʻiga poʻo le atinaʻeina o tomai fou e faʻafetaui ai mana'oga ma mea e fiafia i ai lenei sui?
E te iloa o ai isi e taua i le olaga o le sui latou te mananao e te iloa ma galulue fa'atasi ai? 
E te iloa o ituaiga fa'amatalaga e mafai ona e fa'asoa ma po'o ai e mafai ona e fa'asoa iai? 
E te iloa o a ituaiga o fa'amatalaga e mana'omia ona e pasi atu i lau fa'alapotopotoga ma fa'apefea ona faia lenei tulaga?
E te iloa o ai e feso'ota'i ma o a matafaioi e ono fa'atino e so'o se vaega i le lua mafutaga ma le sui, f.t. o se pule o fuafuaga, tagata tu'uina atu auaunaga?
Fa'ata'ita'iga: Sa fai mai Effie e taua tele ia te ia le fa'alilolilo. E le mana'o i ana tagata faigaluega lagolago e feso'ota'i atu i lana foma'i tau lagolago i amio pe avatu ni fa'amatalaga e uiga ia te ia. E talanoa lau supavaisa ma Effie ma malilie i le taimi ma 
po'o le a le ituaiga fa'amatalaga e te mana'omia ona e fa'asoa ma o ai e mafai ona e fa'asoa atu ai ina ia amana'ia ai tulaga fa'alilolilo a Effie ma tausia lona saogalemu.
[bookmark: _Toc119406584] 
Fa'ata'ita'iga: E fa'afaigaluega e Nam ana ia lava tagata faigaluega ma mana'o ia i latou 
ia galulue fa'atasi o se vaega e lagolago ai ona mana'oga. Na te maua se fa'atagana mai tagata faigaluega ta'itasi pe a amata ona fa'asoa o latou numera telefoni ma isi ana tagata faigaluega ma lana paga. Ua ia fa'amatala o ia e mafanafana i tagata faigaluega e fa'asoa fa'amatalaga e uiga i ona mana'oga tau soifua maloloina ma isi tagata faigaluega ma lana pa'aga pe afai ua ia malie iai.
[bookmark: _Toc119406486][bookmark: _Toc119406487]

Agava'a o le tagata faigaluega
Fesili e fesiligia ai oe lava:
O e lagonaina le mautinoa ma sauni e tu'uina atu lenei lagolago?
E iai nisi o vaega o lenei galuega ua e maua ai le lagona fa'anoanoa pe popole? E iai se mea e te mana'o e talanoaina pe lagolago e mafai ona e fa'atautaia ai lenei mea?
Fa'ata'ita'iga: O oe o se tagata e iai le poto masani i le faigaluega lagolago ma e le'i leva ona mae'a se a'oa'oga pu'upu'u i le fafagaina e auala i le puta e sauniuni ai oe e amata lagolago se sui e lima tausaga le matua o lo'o fa'alagolago i le fafaga faga'au. E ui ina 
lelei le mataupu mo le a'oa'oina o mataupu fa'avae lautele, ae ua e silafia e eseese uma fa'atulagaga a sui auai. O lona tina, o Gina, o se tagata e iai le tomai fa'apitoa i le lagolagoina o lana tama teine ​​ma o le a ia fa'ailoa atu ia te oe le auala e lagolago ai 
lana tama teine. O le a alu atu foi lau supavaisa e siaki po'o a mai tulaga o mea. Ua e 
faitau i le Fa'amatalaga o Tomai Maualuga Lagolago mo le Fafaga e Auala i le Puta, 
faia se tusitusiga o nai mea e te mana'o e siaki fa'alua ia Gina ma lau supavaisa.
 
Fa'ata'ita'iga: O se sui auai ua leva ona maua le lagolago na ta'u atu ia te oe talu ai nei ua suia o latou igoa mai le Belle i le Beau ma o lea ua fa'ailoa mai e le o gatasi le itupa. Latou te mananaʻo e faʻaaoga e tagata uma le sui-nauna 'latou' ma 'outou'. Ua uma ona e faia le aʻoaʻoga a le Rainbow Awareness na saunia e lau faʻalapotopotoga ae o le tagata muamua lea o loʻo e lagolagoina e faʻamaonia o le le fetaui o le itupa ma e te popole i le sese, pei o 
le fa'aaogaina o le sui-nauna sese. E te talanoa i lou supavaisa ma latou fa'atulaga se sui faigaluega e fa'ailoa malosi o se vaega o le nu'u o LGBTIQA+ e fa'amatala pe aisea e taua 
ai le gagana ma fautua atu fo'i ia te oe e te talanoaina muamua ou popolega ma Beau. Ua fa'amautinoa atu e Beau ia te oe latou te malamalama atonu o nisi taimi ua e masepu ai 
ae latou te talisapaia ona o lo'o e faia se taumafaiga e suia. E te malilie fa'atasi ma Beau 
e talanoa pe fa'afefea tulaga o mea uma ina ia mafai ona e talanoa i so'o se fesili pe a 
o'o mai.
Malamalama i mea e taua
Fesili e fesiligia ai oe lava:
O e iloa le mea e taua i lenei sui NDIS ma pe fa'apefea ona e lagolagoina i latou ina ia 'ausiaina? 
O e mana'omia se lagolago po'o ni fa'amatalaga fa'aopoopo e fesoasoani atu e malamalama i mea o lo'o mana'omia e lenei sui auai? 
Fa'ata'ita'iga: Ua tele tausaga o nofo ai Jill i se fale to'atele ni vaega ma ua fiafia i le avanoa e sifi atu ai i lona lava ia nofoaga. E le'i leva ona e lagolagoina Jill ma e te fa'alogoina e le ogatasi o lua manatu. O mea uma e te fai atu ai e foliga mai e le fiafia pe ita ai. Ua e ta'u atu i lau supavaisa e te mana'o e sui sifi faigaluega.
E fa'atulagaina e lau supavaisa mo oe e a'oa'o atili e uiga i fa'ata'ita'iga fa'aletonu. O lenei 
mea e te maua ai se va'aiga fou i le mafua'aga e maitaita tele ai Jill. Ua fa'atulagaina fo'i e lau supavaisa se fa'atalanoaga ma oe fa'apea ma Jill. Ua fa'amatala e Jill le taua o lenei tulaga mo ia, ma ua ia popole ina ne'i te'i ua le tulaga lelei. E te fai atu ia te ia e fa'amatala po a foliga o le 'tulaga lelei' ma talanoa pe mafai fa'apefea ona e lagolagoina o ia pe a ia lagona le popole. E te malie foi e te lua omai ma Jill i lana feiloaiga o lo'o soso'o ai ma le ta'ita'i lagolago e su'esu'e pe mafai fa'apefea ona e lagolagoina o ia ina ia manuia lenei gaioiga.
[bookmark: _Toc119406488][bookmark: _Toc121394240][bookmark: _Toc121395637][bookmark: _Toc121401045][bookmark: _Toc256000015]Tu'uina mai o lagolago
Fesili e fesiligia ai oe lava:
O e silafia mea e sili ona e fiafia iai, tulaga po'o mea e fa'aosofia e mafai ona a'afia ai le ala e te mana'omia e lagolago ai lenei sui? 
E i ai ni lamatiaga patino e feso'ota'i ma le lagolagoina o lenei sui auai ma e te iloa le fa'afoeina o nei mea? Manatua o lenei mea e manaʻomia ai le malamalama i mea e manaʻo ai le sui auai faʻapea foʻi ma faiga faʻavae ma fa'atinoga a lau faʻalapotopotoga.
O le a se mea e te iloa e uiga i le malosi o lo'o iai i nei sui auai? E te iloa le auala e lagolago ai lenei tagata i auala e fausia ai lona talitonuga ma tomai e tulituliloa ai le mea e taua ia i latou? E te mana'o e talanoa manatu i auala e faia ai lenei mea?
Fa'ata'ita'iga: O Angelo o se ali'i talavou o lo'o lagolagoina e ola ma lona ma'i autism. E fa'amatala atu ia te oe e masani ona ita o ia pe afai e pisapisao tele le si'osi'omaga pe susulu tele foʻi le malamalama. Talu ai nei na fautua mai ai Angelo e fia alu i fafo ma feiloa'i i ni uo fou. O lo'o e popole pe fa'afefea ona fa'afoe tulaga lamatia ma fesili i lau supavaisa mo se fautuaga. O outou e toatolu e nonofo fa'atasi i lalo e fuafua pe fa'apefea ona fai lenei mea ina ia lagona e Angelo le mautinoa ma i ai sana fuafuaga e uiga i le mea na te mana'o e te faia pe a amata ona ia popole pe lagona le fa'anoanoa.
 
Fa'ata'ita'iga: E nofo tuto'atasi Eric i le fale ma e iai le maile o Trixie la te to'alua. E moe Trixie 
i le potu o Eric. Talu ai nei lava sa e lagolagoina ai Eric e sifi mai le moega i lana nofoa ma ua fa'alavelave ifo Trixie i le auala. Sa fai si mata'utia ma na toeitiiti lava a lua i'u i luga o le fola. 
E te iloa o se mea lea e faigofie ona a'afia ai isi tagata faigaluega ma lipoti atu lenei mea i lou supavaisa. E ao ona nonofo fa'atasi i lalo outou to'atolu e talanoa le auala sili e tausi ai le saogalemu o tagata uma. Ua e mana'o e tu'u Trixie i fafo o le potu pe faia ni fesi'ita'iga i le lumanaʻi ma o le a faʻailoa e le supavaisa i isi tagata faigaluega lagolago ia iloa lenei fuafuaga fou. 

Fesili e fesiligia ai oe lava:
O le a sou lagona o iai i le tu'uina atu o le lagolago i lenei sui auai? O le a le mea e taʻuina atu ia te oe o loʻo sologa lelei mea uma? E iai ni vaega o e lagona e mana'omia ai a'oa'oga po'o lagolago atili?
E te fa'afeso'ota'i ma le sui auai e su'e po o le a le mea o lo'o galue lelei ma fesili e uiga i so'o se suiga latou te mana'o ai i le auala o lo'o e lagolagoina ai i latou?
Afai e mumusu pe le mautinoa le sui auai e tu'uina mai ni manatu fa'aalia, o le a se mea e mafai ona e faia e lagolago ai i latou?
Fa'ata'ita'iga: E masani lava ona fiafia Rhonda i le lagolago na ia maua mai ia Nan e 
ui lava talu ai nei e foliga mai o loʻo ia faʻaaluina le tele o le taimi i lana telefoni. E le 
i lagaina e Rhonda lea mataupu ona e le mana’o e fa’aita Nan ma afai na te ta’u atu i 
le fai 'au'aunaga, ua popole o ia o le a tupu ai se fa'afitauli ia Nan. 
O le ioe muamua e uiga i le auala ma le taimi e siaki ai le tasi ma le isi e mafai ona fesoasoani i le feagai ai ma talanoaga faigata. Ua malilie Rhonda ma Nan e fa'aalu se 
taimi e tasi i le lua vaiaso e inu ai se ipu ti ma talatalanoa e uiga i le tulaga o mea uma.
Ua iloa e Rhonda e iai le afafine o Nan ua ma'i ma sa siaki i lona nofoaga e tausi ai tamaiti pe o lo'o manuia ia. Ua iloa e Nan ua fai si fa’alavelave ma ua fa’atulaga ai loa e le nofoaga autu e fa’afeso'ota’i lana paga pe a iai se fa’afitauli i lana tama i taimi faigaluega.

Fa'avae o Agava'a o Tagata Faigaluega a le NDIS: fa'amatala ia uiga, tomai ma iloa e mana'omia e tagata faigaluega uma - aofia ai supavaisa - ma amioga e mafai ona e fa'amoemoe e vaai.
Tulafono o Amioga a le NDIS: fa'alauiloa le saogalemu ma le sa'o o 'au'aunaga e ala i le fa'atulagaina o fa'amoemoega mo le fa'atinoina o fai 'au'aunaga ma tagata faigaluega a le NDIS.
Tulafono o Amioga a le NDIS: Ta'iala mo Tagata Faigaluega.
Fa'amatalaga o Tomai Maualuga Lagolago: ta'iala mo fai auaunaga ma tagata faigaluega e lagolagoina ai sui e iai maualuga malosi o gaoioiga a le tagata lava ia i aso taitasi.
Ta'iala o Filifiliga o Galuega: fesoasoani i tagata faigaluega o iai nei e su'esu'e filifiliga o atina'e e fa'aloloto lo latou tomai i le galuega o iai pe tulituliloa isi avanoa faigaluega i le vaega e iai a'afiaga tumau i le soifua po'o le vaega o tausiga lautele.

